
I UVODNE ODREDBE 

Član 1. 
Pravilnik za prevenciju i sprečavanje korupcije u Udruženju građana “NEŠTO 
VIŠE” (u daljem tekstu: Pravilnik) je antikorupcioni dokument u kome je sadržan 
skup mjera pravne i praktične prirode kojima se sprečavaju i otklanjaju 
mogućnosti za nastanak i razvoj različitih oblika koruptivnog ponašanja u okviru 
Udruženja građana “NEŠTO VIŠE” (u daljem tekstu: Udruženje) 
Svrha ovog Pravilnika je prihvaćanje, afirmacija i inkorporacija antikorupcionih 
principa i stvaranje primjerene antikoruptivne atmosfere i radne klime, kako bi 
njegove odredbe postale ustaljeno ponašanje svih zaposlenika u skladu s etičkim, 
moralnim i profesionalnim normama, te opšte prihvaćenim civilizacijskim 
vrijednostima. 
Izrazi koji se koriste u ovom  Pravilniku, a koji imaju rodno značenje, bez obzira 
jesu li korišteni   u muškom ili ženskom rodu, obuhvataju na jednak način muški 
i ženski rod. 
 

Član 2. 
Pravilnikom se uređuje pojam korupcije i principi djelovanja u skladu sa  
pozitivnim  zakonskim  i podzakonskim aktima u Bosni i Hercegovini. 
 

Član 3. (Definicija) 
Korupcija definisana ovim Pravilnikom je svaka protivpravna povreda odnosno 
zloupotreba povjerene funkcije, radne obaveze ili posla od strane zaposlenika 
Udruženja radi lične koristi. Korupcija posebno može uključivati direktno ili 
indirektno traženje, nuđenje,  davanje  ili primanje mita ili neke druge 
nedopuštene prednosti ili njenu mogućnost, čime se narušava odgovarajuče 
obavljanje bilo kakve dužnosti i dovodi u pitanje kredibilitet Udruženja . 
 

Član 4. (Primjena) 
Odredbe ovog Pravilnika neposredno se primjenjuju na sve zaposlenike 
Udruženja. 
Prije stupanja na rad odnosno preuzimanja izvršenja određene funkcije 
zaposleniku se mora omogućiti da se upozna s odredbama ovog Pravilnika. 
 

Član 5. (Značenje  pojedinih izraza) 
,,Korupcija" je zloupotreba položaja ili uticaja radi sticanja koristi. Može 
uključivati više ili jednu od ovih aktivnosti: kriminalna aktivnost, povreda drugih 
propisa, povreda opštih akata, povreda politika i procedura, povreda etičkih 
pravila. 
,,Prevencija  korupcije"   podrazumijeva   preduzimanje  organiziranih mjera  i  
aktivnosti   kojima se nastoje eliminsati ili smanjiti direktni i indirektni uzroci 
koruptivnog ponašanja. 
,,Korist" podrazumijeva imovinu ili imovinska i druga materijalna i nematerijalna 
prava. 
,,Mito" obuhvata svaki dar, poklon, stvar, pravo ili bilo koju uslugu stečenu 
odnosno izvršenu bez odgovarajuće naknade. 



         
 
 
 

,,Zaposlenik" je lice koje je zaposleno po ugovoru  o radu  na neodređeno  i 
određeno vrijeme. 
 

Član 6. (Antikorupcijski principi djelovanja) 
Udruženje svoj rad zasniva na sljedećim antikorupcijskim principima: 
,,Zakonitost" -Svi zaposelnici su obavezni da poštuju pravne procedure,  principe 
i ograničenja  koja se odnose na korupciju, a koja su zasnovana   na ustavnim   i 
zakonskim odredbama u Bosni i Hercegovini, uključujući međunarodne 
konvencije i ugovore kod kojih je BiH strana potpisnica. 
,,Transparentnost i participativnost" podrazumjeva da će Udruženje 
transparentno donositi svoje politike, odluke i sve nabavke izvršiti  u skladu sa 
zakonom i zahtjevima donatora. 
,,Zabrana korumpiranog ponašanja" - Zaposlenici ne smiju u obavljanju svoje 
dužnosti tražiti ili prihvatiti nedopuštenu korist za obavljanje svojih dužnosti. 
,,Zaštita prijavitelja korupcije" - Niko ne smije biti kažnjen iii na bilo koji način 
trpjeti bilo kakve posljedice zbog prijavljivanja, u dobroj vjeri, onoga što smatra 
koruptivnim djelom ili nepravilnostima u propisanim postupcima. 
,,Principi dobre prakse" - obavezuje Udruženje da usaglasi svoju politiku s 
najboljom praksom potrebnom za efikasno suzbijanje korupcije. 
,,Efikasnost" - Obavezuje organe  upravljanja  na postizanje stalnog  napretka  u 
predlaganju  i sprovedbi onih mjera kojima se ostvaruju vidljivi rezultati u 
suprotstavljanju svim oblicima korupcije. 
 
  
II PREVENCIJA KORUPCIJE 
 

Član 7. (Preventivne mjere) 
Preventivnim mjerama Udruženja uspostavlja se sistem koordiniranih i 
kontinuiranih  aktivnosti koje su usmjerene na sprečavanje koruptivnih 
ponašanja: 
• minimiziranje rizika od nastanka korupcije preko  uspostave  sistema  prevencije 
korupcije; 
• jačanje transparentnosti u svim segmentima; 
• podizanje svijesti zaposlenika o rizicima korupcije i značaju borbe protiv 
korupcije (edukacija); 
• utvrđivanjc zadataka i odgovornosti radnika u borbi protiv korupcije; 
• redovno izvještavanje; 
• sprečavanje dovođenja u nepovoljan položaj zaposlenika koji se bore protiv 
korupcije; 
• standardizacija procesa; 
• utvrđivanje  jasnih  kriterijuma; 
 
Sprečavanje korupcije 
Zaposlenicima Udruženje nije dozvoljeno primanje poklona darivanih od strane 
pojedinaca, grupa ili organizacija.  
Ovo se ne odnosi na poklone koji spadaju u kategoriju promotivnih materijala kao 
što su: kalendari, rokovnici, olovke I sl.  
 




